
Dansur og 
karneval	

Summarfestivalurin hevur aftur í 
ár eina spennandi og fjølbroytta 
skrá til børnini. Silvalandið, sum 
er karmur um mangar stuttligar, 
minnisríkar og hugnaligar upp­
livingar, fær aftur í ár, hópin av 
vitjanum. 

Eins og í fjør verður dansiland, 
karneval og framførslur fyri 
børn. Báðar tær stóru høllirnar, 
KÍ-høllin og Badmintonhøllin, 
verða samanbygdar, og ein 
stórsligin karmur um heilt serligar 
upplivingar og undirhald til børn í 
øllum aldri.

Óansæð hvussu veðrið fer 
skikkar sær.

Tað væl umtókta Djóralandið 
verður hesafer á stóra bønum á 
Akursmørk, har tað eisini verður 
ponyríðing gjøgnum allan festi­
valin.  Eisini vitjar Silvi djórini og 
børnini, sum har eru. 

Eisini koma nýggir gestir á 
Summarfestival.

Kaptain Gardar og sjórænarin 
Stampe vitja Silvalandið  og fara á 
skattaveiði við børnunum.

Á síni ferð hava teir livandi 
slangur við sær, og saman við 
børnunum fara teir at leita í 
náttúruna eftir sjáldsomu og 
loyniligum skattum. 

Eisini kemur hin so mega fitti 
klovnurin BuuBuu á ársins Summ­
arfestival, har hann fer at fram­
føra við  nýggjum og herligum 
sangum, ótrúligum gykli og 
stuttligum og góðum undirhaldi. 
Klovnurin BuuBuu fer sjálvandi at 
spáka saman við Silva og heilsa 
uppá børnini og taka myndir 
saman við teimum.

Silvaland bæði inni og úti

Tú fert at 
hoyra Vov Vov 
og øll hini hittini, og tú 
fert at síggja kul børn handan 
trummur, el gittara, bass, saxofon, 
tangentar og sang, tá ið Kular Rutur 
stíga á pallin.

Jú, tey bíta frá sær við kendum 
og fangandi barnasangum. Ungu ta­
lentirnar hava upptraðkað og sungið 

kring alt landið og hava eisini roynt 
seg á palli í útlandinum.   Tey hava 
gjørt egnar sangir og luttikið á video­
løgum.   Tey kendu andlitini og eyð­
kendu røddirnar, Beinir Troest Ras­

mussen sang 
og el-gittar, Rakul 

Ró Steintórsdóttir sang, 
Martin Danielsen bass, Vinjar 

Petersen tangentar og saxofon og 
Rani Troest Rasmussen trummur. 

Kular Røtur er á veg uppeftir. Upp 
á Stóra Pallin leygardagin kl. 16 á 
Summarfestivalinum.   

Kular Røtur 

bíta frá sær


